
ᑭᒃᑯᑐᐃᓐᓇᕐᓄᑦ ᑐᓴᕋᑦᓴᖅ 
ᐃᓪᓗᒥ ᐊᑐᒐᐃᑦ ᐅᓗᕆᐊᓇᖅᑐᓂᒃ ᓴᓂᓕᕆᓂᖅ ᐅᓪᓗᖅ ᐊᒻᒪ ᐊᒥᐊᕈᑎᒥᓂᕐᓂᒃ 

ᑕᐅᕐᓰᓂᖅ 

ᐃᐳᕈ 19, 2024 – ᐃᖃᓗᐃᑦ, ᓄᓇᕗᑦ 

 

ᓄᓇᓕᐸᐅᔭᐃᑦ ᐃᖃᓗᐃᑦ ᑎᒥᖁᑎᖓᑦ ᑐᖕᖓᓱᑦᑎᑦᓯᓛᓕᕐᒥᔪᑦ ᐊᕐᕌᒍᑕᒫᕐᓯᐅᑎᒥᓄᑦ ᐃᓪᓗᒥ ᐊᑐᒐᐃᑦ 

ᐅᓗᕆᐊᓇᖅᑐᓂᒃ ᓴᓂᓕᕆᓂᕐᒧᑦ ᐅᓪᓗᕐᒥᒃ ᐊᒻᒪ ᐊᒥᐊᕈᑎᒥᓂᕐᓂᒃ ᑕᐅᕐᓰᖃᑦᑕᓂᕐᒥᒃ ᓈᑦᓯᐅᖑᔭᓛᕐᓂᐊᕐᒥ, 

ᐃᐳᕈ 27, 2024, ᐱᒋᐊᕐᓗᑎᒃ 9-ᒥ ᐅᓪᓛᒃᑯᑦ 3-ᒧᓄᑦ ᐅᓐᓄᓴᒃᑯᑦ ᓄᓇᓯᐅᑎᒃᑯᕕᒻᒥ (ᐃᓪᓗᒃ 621). 

ᑕᕝᕘᓇᓕ  ᓄᓇᓕᕐᒥᐅᑕᐃᑦ ᐊᑦᑕᓇᖏᑐᒃᑯᑦ ᐃᒋᐅᒃᑲᐃᒍᓐᓇᖅᑎᑕᐅᕙᑦᑐᑦ ᐃᓪᓗᒥ ᐊᑐᒐᕐᓂᒃ 

ᐅᓗᕆᐊᓇᖅᑐᓂᒃ ᓴᓂᕐᓂᒃ, ᐊᒻᒪᑦᑕᐅᖅ ᐊᒥᐊᕈᑎᒥᓂᕐᓂᒃ ᑕᐅᕐᓰᖃᑎᒌᒍᓐᓇᖅᑎᑕᐅᕙᑦᑐᑎᒃ ᐊᓯᐊᑕ 

ᐊᒥᐊᕈᑎᒥᓂᖏᓐᓄᑦ. 

 

ᐃᓪᓗᒥ ᐊᑐᒐᐃᑦ ᐅᓗᕆᐊᓇᖅᑐᑦ ᓴᓂᕐᓄᒃ ᐱᖃᑕᐅᔪᓐᓇᖅᑐᑦ ᐊᒥᓱᐊᓗᐃᑦ ᓱᓇᑐᐃᓐᓇᐃᑦ ᑭᒃᑯᑐᐃᓐᓇᕐᓄᑦ 

ᓴᓂᕐᕙᑦᑕᐅᓯᒪᑐᐃᓐᓇᐸᑦᑐᑦ ᓄᓇᓯᐅᑎᒃᑯᕕᖏᓐᓂ, ᓂᖅᑎᐅᕐᕕᖏᓐᓂ, ᐅᕝᕙᓘᓐᓃᑦ 

ᐅᐊᓴᕐᕕᖏᓐᓂ/ᐊᓇᕐᕕᖏᓐᓂ ᐊᒻᒪ ᐊᑐᖅᑕᐅᔾᔮᔪᓐᓃᖅᑐᑎᒃ. ᐅᓗᕆᐊᓇᖅᑐᑦ ᓱᓇᑐᐃᓐᓇᐃᑦ ᐱᐅᕙᖏᒻᒪᑕ 

ᐃᓚᖏᑦ ᑐᖁᓐᓇᖅᑐᑎᒃ ᐅᕝᕙᓘᓐᓃᑦ ᐃᑯᐊᓪᓚᒍᓐᓇᖅᑐᑎᒃ ᐊᒻᒪ ᐅᔾᔨᕆᑦᓯᐊᖅᑐᒋᑦ ᑭᓯᐊᓂ ᑲᒪᒋᔭᑦᓴᐅᓗᑎᒃ 

ᐃᒋᑕᐅᓂᐊᖅᑎᓪᓗᒋᑦ. 

 

ᑭᒃᑯᑐᐃᓐᓇᐃᑦ ᐊᑲᐅᓈᖁᑎᖃᖁᔭᐅᔫᒐᓗᐊᑦ ᑕᒪᑦᓱᒥᖓ ᐅᓪᓗᕆᐊᓇᖅᑐᓂᒃ ᓴᓂᓕᕆᓂᐊᖅᑐᓂᒃ ᐅᓪᓗᖓᓂ 

ᖃᐃᓗᑎᒃ ᐊᒻᒪ ᐊᑦᑕᓇᖏᑐᒃᑯᑦ ᐃᒋᑦᓯᒋᐊᖅᑐᖃᑕᐅᓗᑎᒃ ᐱᔭᐅᔪᒪᔪᓐᓃᖅᑐᓂᒃ ᐅᕝᕙᓘᓐᓃᑦ 

ᐊᑐᕋᑦᓴᐅᔪᓐᓃᖅᑐᓂᒃ ᓱᓇᑐᐃᓐᓇᕐᓂᒃ.  

 

ᐃᓪᓗᒥᐅᑕᒥᓃᑦ ᐃᒋᑕᐅᔪᓐᓇᖅᑐᑦ (ᑭᓯᐊᓂ ᐊᓯᖃᕈᓐᓇᓯᐊᕐᒥᔪᑦ): 

 

ᖁᐊᕈᓐᓇᖏᑦᑐᑦ, ᓂᐱᑦᑕᔫᑦ, ᑎᒻᒥᑳᔫᑦ, ᓄᓇᒃᑰᔫᓄᑦ ᐊᒻᒪ ᐃᓪᓗᒥᐅᑕᕐᓄᑦ ᕚᑕᓖᒥᓃᑦ, ᓴᓗᒻᒪᕐᓴᐃᑎᒥᓃᑦ, 

ᒪᕐᖏᑐᕐᓂᕈᓲᑦ ᓱᕋᓲᑦ, ᐅᕐᓱᐊᓗᒥᓃᑦ, ᓄᖑᑦᓱᐃᑦᑐᑦ ᒨᕐᑯᕆ (Mercury), ᖄᓲᑦ ᓱᓇᑐᐃᓐᓇᐃᑦ, ᑐᖁᓐᓇᖅᑐᑦ, 

ᐊᒥᐊᕈᑎᖃᐅᑎᒥᓃᑦ ᐊᒻᒪ ᑎᒻᒥᑳᓲᑦ ᐊᒥᐊᕈᑎᒥᒃ, ᐄᔭᒐᐃᑦ, ᓂᐱᑦᑕᔫᑦ 

ᓱᓇᑐᐃᓐᓇᐃᑦ ᓈᒻᒪᒋᔭᐅᖏᑦᑐᑦ: 

 

ᐅᐊᔭᒨᖅᑐᒥᓃᑦ, ᐊᑐᕐᓯᒪᔪᑦ ᕿᓂᖅᑐᑦ, ᕿᓂᖅᑐᓄᑦ ᑲᖕᖔᑎᑦᓯᔾᔪᑏᑦ, ᕿᓂᖅᑐᖃᐅᑎᒥᓃᑦ, ᐊᑦᓴᓗᐊᒥᓃᑦ, 

ᐳᓪᓚᖃᕐᕕᒥᓃᑦ, ᐆᒪᔪᒥᓃᑦ, ᓯᐊᒻᒪᐃᔪᓐᓇᖅᑐᑦ ᓴᓃᑦ, ᓄᖑᐃᓴᐃᔪᓐᓇᖅᑐᑦ ᑎᒥᒥᒃ ᓴᓃᑦ, ᖄᑦᑕᔫᑦ, ᓴᒃᑯᐃᑦ 

ᐊᒻᒪ ᓴᓇᕕᖃᕐᕕᓐᓂᒃ ᓴᓃᑦ. 

 

ᓄᓇᓕᕐᒥᐅᑕᐃᑦ ᓇᓗᓇᐃᒃᑯᑎᖏᓐᓂᒃ ᐃᒋᑕᐅᓂᐊᖅᑐᑦ ᐊᑕᑎᑦᓰᓐᓇᖁᔭᐅᔫᒐᓗᐊᑦ. ᐃᒋᑕᐅᓂᐊᖅᑐᑦ 

ᓇᓗᓇᐃᖅᑕᐅᔪᓐᓇᖁᓪᓗᒋᑦ ᑕᐃᒫᑦᓯᐊᖅ ᐊᒻᒪ ᖃᐅᔨᓴᖅᑕᐅᒋᐊᑐᖃᑦᑕᖏᓪᓗᑎᒃ ᐃᒋᑕᐅᔪᑦ ᓱᓇᐅᒻᒪᖔᑕ.  

 

 
## 

